
РЭГЕНЕРАЦЫЯ ГІСТ АРЫЧН АГ А ЛАНДШАФТУ І СІМВАЛА 
МАГДЭБУРГСКАГА ПРАВА МАГШЁВА: У РО К ІIМ ЕХАШ ЗМЫ

Аляксандр Агееў, кандыдат гістары иных навук
(Магілёў, Беларусь)

У шырокім сэнсе слова любыя ландшафты гістарычныя. Разумеючы 
гэта мы, тым не менш, будзем абапірацца на даволі ўстойлівую ў асяродку 
архітэктараў, географаў і гісторыкаў дэфініцыю аб гістарычных 
ландшафтах — тых якія існавалі да разбуральных падзей XX стагоддзя. 
Важнасць для грамадскасці аднаўлення гістарычных ланшафтаў 
вызначаецца тым, што яны з’яўляюцца фактарам мацавання гарадской і 
нацыянальнай ідэнтычнасці. Як вядома, у новай культурнай геаграфіі 
ландшафт разглядаецца як культурная канструкцыя, створаная акрэсленай 
сацьшльнай групай. Гарадскі культурны ландшафт з'яўляецца адным са 
сродкаў, з дапамогай якіх ўмацоўваецца нацыянальная ідэнтычнасць.

У савецкія часы гістарычныя цэнтры многіх беларускіх гарадоў былі 
разбураны і перабудаваны. Пры гэтым дэльныя новыя ансамблі, можа 
быць за выключэннем Мінска, не былі створаны. Нягледзячы на 
разбуральныя працэсы, ўжо ў апошнія дзесяцігоддзі існавання савецкай 
краіны пачалася праца па стварэнню праектаў аднаўлення асобных 
страчаных помнікаў і горадабудаўнічых планаў па рэгенерацыі 
гістарычных цэнтраў беларускіх гарадоў. Многім архітэктарам тады 
здавалася, што яны марнуюць свой час і дзяржаўныя сродкі. Яшчэ нядаўна
-  у даваенныя і пасляваенныя гады помнікі бязлітасна руйнаваліся, а цяпер 
прыходзілася рабіць нешта супрацьлеглае. Праекты па загадзе зверху былі 
выкананы, і сёння менавіта па тых лякалах адбываецца адраджэнне 
страчанай архітэктурнай спадчыны.

Паказальна ў гэтым сэнсе гісторыя адраджэння магілёўскай ратушы. 
Яе, нягледзячы на пастановы аб рамонце, улады зруйнавалі ў 1957 годзе. 
На сёняшні час няма рацыянальнаых версій тлумачэння прычын гэтага 
акту вандалізму. Чым болын праходзіла часу з моманту разбурэння 
ратушы, тым болын станавілася зразумелым, якую каштоўнасць страціў 
горад. Ні адзін з савецкіх будынкаў не змог стаць новым архітэктурным 
сімвалам горада. 3 разбурэннем ратушы, болынасці храмаў, многіх 
старадаўніх жылых дамоў Магілёў страціў сваё некалі непаўторнае 
прыгожае аблічча. Новыя, як правіла, панельныя будынкі, на жаль, не былі 
такімі. адметнымі і не змаглі замянІць плён працы нашых продкаў.

Натуральна, што з цягам часу нарадзілася ідэя адрадзіць страчаны 
помнік. У 1975 годзе, менш чым праз 20 гадоў з дня разбурэння ратушы, 
пачалася падрыхтоўка распрацоўкі праекта аднаўлення ратушы. У 1978 
годзе Міністэрства культуры БССР выдзеліла грошы на распрацоўку 
праекта адбудовы Магілёўскай ратушы і размяшчэнне ў ёй палаца шлюбаў.

Пасля адпаведных гістарычных даследаванняў у вераені 1979 годзе 
пачаліся археалагічныя раскопкі ратушы пад кіраўніцтвам Алега Трусава. 
На занядбанай і бруднай Савецкай плошчы яшчэ былі бачны рэшткі 
ўзарваных падмуркаў ратушы. У 10 — 15 метрах ад іх высілася металёвае 
механічнае кола, абазванае магілёўцамі “чортавым”, У выніку праведзеных 
раскопак было вывучана 620 кв. м. плошчы пры таўшчыні культурнага 
слоя ад 0,4 да 1,5 -  1,7 м. Прачытанне стратиграфії раскопу дазволіла 
даследчыкам прасачыць асноўныя перыяды будаўніцтва ратушы і дакладна 
датаваць іх. У 1984 годзе вывучэнне магілёўскай ратушы бьшо прадоўжана 
I, Чарняўскім, якім было даследавана 100 кв. м. помніка. у выніку 
правядзення археалагічных раскопак былі атрыманы вельмі цікавыя 
археалагічныя матэрыялы, што пацвердзілі заможнасць жыхароў 
сярэднявечнага Магілёва, якія здолелі пабудаваць адну з самых 
манументальных ратушаў на Беларусі.

На падставе навуковых даследаванняў архітэктар Я. Ханіна 
распрацавала праект гістарычнай рэканструкцыі, па старых рысунках, 
фотаздымках і чарцяжах аднавіла ўсе дэталі будынка. Праект быў высока 
адэнены спецыялістамі. У 1983-1985 гадах нават выпускалася рабочая 
дакументацыя, але потым праектаванне было прьгпынена.

Палітыка перабудовы і галоснасці, якую праводзіла кіраўніцтва 
СССР у другой палове 1980-х гадоў, спрыяла росту цікавасці грамадства да 
сваёй, у тым ліку страчанай, гістарычнай спадчыны. Сімвалічна, што 
напрыканцы існавання СССР каля падмуркаў ратушы і ганку Дома 
культуры будтрэста № 12 (Палац шлюбу) адбываліся першыя
несанкцыянаваныя камуністычнымі ўладамі мітынгі. Менавіта тут 
нараджаўся дэмакратычны рух на Магілёўшчыне, выступалі маладыя 
магілёўскія палітыкі новай хвалі. На мітынгах гучалі новыя нязвыклыя для 
савецкіх часоў словы аб сапраўднай дэмакратыі, аб неабходнасці 
рэабілітацыі ворагаў народу, адраджэння гістарычнай памяці, перадачы 
вернікам адабраных раней храмаў. Менавіта тут нараджаўся дэмакратычны 
рух на Магілёўшчыне, выступалі магілёўскія палітыкі новай хвалі: Міхась 
Булавацкі, Сяргей Габрусеў, Уладзімір Голуб, Леанід Міроиенка, Тамара 
Раманькова, Наталля Рослава, Анатоль Фёдараў ды іншыя. Тут заяўлялі аб 
сабе і многія вядомыя затым палітычныя дзеячы агульнабеларускага 
маштабу, як напрыклад будучы Прэзідэнт Беларусі Аляксандр Лукашэнка, 
лідэр Беларускага народнага фронту Зянон Пазняк.

Важнай падзеяй, якая паўплывала на грамадскую думку ў Магілёве, 
стала выданне з 1989 г. грамадска-палітычнай штотыднёвай газеты 
“Ратуша”. Сама назва выдання была сімвалічнай і спрыяла замацаваеню ў 
свядомасці маладзейшых гараджан Магілёўскай ратушы як сіноніма 
страчанай у савецкія часы спадчыны, сімвала і нават брэнда горада. Да 
таго ж газета паслядоўна прапагандавала ідэю аднаўлення ратушы як 
сімвала адраджэння магілёўскага самакіравання.

Пазіцыя дзеячаў грамадскага руху таго часу спрыяла падтрымцы ідэі 
адбудовы будынка ратушы тагачасным етаршынёй выканаўчага камітэта 
горада Магілёва Сяргеем Габрусевым. Ва ўмовах эйфарыі першых гадоў 
незалежнасці гарадскія ўлады прынялі рашэнне а б аднаўленні сімвала 
гарадскога самакіравання на гістарычным месцы, дзе ратуша прастаяла 
амаль тры стагоддзі, быў выкапаны катлаван, і 23 мая 1992 года адбылася 
сімвалічная закладка першага каменя будынка. Асвяціў на ўрачыстым 
малебне і благаславіў адраджэнне сімвала гарадскога самакіравання 
архіепіекап Магілёўскі і Мсціслаўскі Максім. У 1992 годзе быдо засвоєна 
каля 1 млн, руб. і выведзены нулявы цыкл. Але, як часцяком бывае, добрая 
справа не адразу пайшла легка. Распад СССР, цяжкасці пераходнага 
перыяду не дазволілі так хутка, як марылася грамадскасді, аднавіць 
ратушу. З-за недахопу сродкаў і палітычнай волі ва ўмовах. сістэмнага 
крызіеу эканомікі работы былі надоўга прыпынены.

Працягу адбудовы ратушы ў канцы 1990 гадоў пры новых кіраўніках 
гарадскога выканаўчага камітэту замінала дачыненне да першай спробы 
адраджэння ратушы Сяргея Габрусева. Ён ўспрымаўся магілёўскай 
наменклатурай, як апазідыянер і чалавек з іншай “каманды”, што часткова 
было праўдай. Toe, што ідэю адраджэння працягвалі падтрымліваць 
практична ўсе магілёўскія апазіцыйныя палітычньм партыі і рухі, толькі 
ўзмацняла недавер да пректу.

Нягледзячы на няўдачу першай спробы аднаўлення, практычна ўся 
культурная эліта горада падтрымлівала праект. Некалькі разоў магілёўекая 
грамадскасць праводзіла збор подпісаў з прапановай адрадзідь дыямент 
магілёўскага грамадзянскага дойлідства. Магілёўскія гісторыкі і 
краязнаўцы ўсе 90-я гады XX і першыя гады XXI стагоддзяў у сваіх 
тіублікацыях і выступлениях неаднаразова ставілі пытанне пра 
неабходнасці. аднаўлення гарадской ратушы. Вялікую актыўнасць і 
настойлівасць тут праявіў першы дырэктар Музея гісторыі горада Магілёва 
Ігар Пушкін. Вялікую актыўнасць і настойлівасць тут праявіў першы 
дырэктар Музея гісторыі горада Магілёва Ігар Пушкін. Не дазвалялі 
забыцца на неабходнасць адбудовы мясцовыя журналіста, гісторыкі і 
краязнаўды. Сярод іх найбольш настойлівымі і паслядоўнымі былі Алены 
Барысава, Мікола Ножнікаў і Віктар Юшкевіч. Макеты, малюнкі ратушы 
сталі неад’емнай часткай экспазіцый магілёўскіх музеяў. Паступова 
ратуша зноў стала сапраўдным архітэгстурным сімвалам Магілёва, а яе 
сілуэт стаў пазнавальным для ўсіх, у тим ліку і маладзейшых, пакаленняў 
гараджан. Ён пачынае шырока распаўсюджвацца ў якасці гарадскога 
брэнда.

Пад уплывам грамадскай думкі магілёўскія ўлады ў пачатку XXI 
стагоддзя вярнуліся да ідэі яе адраджэння. Праект абмяркоўваўся на самьм 
высокім у вобласці ўзроўні. Прапановы старшині Магілёўскага 
гарвыканкама Віктара Шорыкава па адбудове помніка падтрымаў

старшыня абласнога выканаўчага камітэта Барыс Батура. У маі 2004 г. 
гарадскі выканаўчы камітэт даў дазвол на праектаванне, а ў студзені 
2005 г. было выдадзена архітэктурна-планіровачнае задание на аднаўленне 
помніка архітэктуры.

У аснову праекту былі пакладзены гістарычныя дакументы і 
матэрыялы. 3 дапамогай камп’ютарнай апрацоўкі старых фотаздымкаў 
былі ўдакладнены памеры і прапорцыі фасадаў і архітэктурнага дэкору. 
Прадугледжвалася будаўніцтва ратушы на яе спрадвечным месцы, 
выкарыстанне толькі высакаякасных матэрыялаў і канструкцый, 
дэкаратыўная і вячэрняя падсветка. Праект прадугледжваў адкрыццё 
будынка для наведвання і адначасова захоўваў першапачатковую функцыю 
ратушы -  месца размяшчэння органаў гарадскога самакіравання.

Напачатку меркавалася, што адроджана ратуша будзе да 740-й 
гадавіны меркаванай даты заснавання Магілёва. Але фінансавая 
напружанасць гарадскога бюджэту ўвесь час адсоўвала рэальны пачатак 
будаўніцтва ратушы. На наш погляд, вельмі важным момантам, які 
паўплываў на тэрмін пачатку адбудовы помніка, стаў чарговы збор 
подпісаў за адраджэнне ратушы падчас свята горада ў чэрвені 2007 г. Яго 
правяла група неабыякавых да магілёўскай гісторыі хлопцаў і дзяўчат, 
сяр.од ж іх  большасць была актывістамі апазіцыйных партый. Сем чалавек 
сабралі за тры святочныя дні каля дзвюх тысяч подпісаў і пазней перадалі 
іх дэпутатам на сесіі гарадскога савета. Ідэю вырашылі перахапіць 
палітычныя апаненты. Мясцовая арганізацыя БРСМ абвясціла акцыю па 
адбудове ратушы разам. Барацьба за ініцыятыву найшла толькі на карысць 
справе.

Пасля збору подпісаў на старойках гарадской газеты “Веснік 
Магілёва” была распачата дыскуеія па пытанні неабходнасці аднаўлення 
ратушы. Рэакцыя культурных аб’яднаннняў, жыхароў горада на ідэю 
адраджэння ратушы аказалася надзвычай станоўчай. Разгледзеўшы 
звароты грамадзян, грамадскіх аб’яднанняў, прапановы круглага стала, 
якія падтрымаў гарвыканкам, нягледзячы на складанасдь выканання 
бюджэту гарадскі савет дзпутатаў на сваей сесіі 8 жніўня 2007 г. прыняў 
рашэнне пачаць аднаўленне ратушы ўжо ў 2007 г., выдзеліць з гарадскога 
бюджэту неабходныя сродкі для завяршэння вырабу праектна- 
каштарыснай дакументацыі і пачатку будаўніцтва. Дэпутаты звярнуліся ў 
абласны выканаўчы камітэт з просьбай уключыць аб’ект у абласную 
інвестыцыйную праграму 2008-га года.

Такім чынам, рашэнне аб аднаўленні магілёўскай ратушы не было 
спантанным. Яе рэканструкцыя, амаль як і прапісана ў міжнародних 
хартыях, была прызнана “неабходнай у выніку грунтоўных і адкрытых 
кансультацый паміж прадстаўнікаыі дзяржаўнай і мясцовай адміністрацыі і 
зацікаўленай грамадскасці”.

У жніўні 2007 г. на аб'екце распачаліся будаўнічыя работы. 
Аднаўленне найвышэйшага дасягнення магілёўскага гарадскога дойлідства 
началося праз паустагоддзя пасля яго варварскага знішчэння. Гарвыканкам 
даверыў будаўніцтва прэстыжнага аб’екта А АТ “Прамжылбуд”. Дырэктар 
Леанід Балдзенка накіраваў на будоўяю сваіх лепшых спецьмлістаў. Яе 
кіраўніком стаў начальній участка Міхаіл Міхалап. Непасрэдна курыравалі 
будаўніцтва старшыня гарвыканкама Віктар Шорыкаў і яго намеснік 
Уладзімір Ціток.

Фундаменты ратушы і вежы былі заглыблены на 7 метраў і пачалася 
ўкладка бетонных падушак у падмурак будынка. Уся падземная частка 
была выканана з маналітнага і зборнага бетону і жалезабетону. У 
кастрычніку пачаліся працы па кладцы еден ратушы. Яны ўзводзіліся з 
чырвонай цэглы высокай трываласці, якая паступіла на будоўлю з 
Мінскага керамічнага і Обальскага цаглянага ў Віцебскай вобласді 
заводаў.

Вялікай праблемай у гэты час было спазненне з распрацоўкай 
чарцяжоў і дакументацыі. Будаўнідтва распачалося тады, калі аб’ект яшчэ 
не быў забяспечаны ўсёй неабходнай праектна-каштарыснай 
дакументацыяй. Праекціроўшчыкі былі пастаўлены ў вельмі складання 
ўмовы раптоўным і шпаркім пачаткам будаўніцтва. Аплата работ ўвесь час 
слазнялася.

Нягледзячы на ўзнікаўшыя праблемы будынак ратушы набываў свае 
спрадвечныя рысы. Ва ўрачыстай цырымоніі, звязанай з пачаткам 
адраджэння гарадской ратушы, якая адбылася 23 лістапада 2007 г., прыняў 
удзел Прэзідэнт Беларусі Аляксандр Лукашэнка. Пасля гэтай акцыі можна 
было быць упэўненым, што нягледзячы на катаклізмы ў сусветнай 
эканоміцы, б у д а ў н іц т в а  аб’екта будзе завершана. Быў у гэтым і негатыўны 
момант. Сведкі падзеі сцвярджаюць, што менавіта тады прагучалі 
амбіцыйныя абяцанкі мясцовай улады адбудаваць ратушу за адзін год, пры 
праектных двух.

Як часта бывае і на іншых беларускіх аб’ектах, будоўля з 
апярэджаннем графіка да пэўнай даты выклікала шматлікія тэхналагічныя 
праблемы. Будаўнікі скардзіліся на тое, што праектная дакумёнтацыя 
перманентна не паспявае да новага графіку работ. Галоўны архітэктар 
наракаў на нізкую кваліфікацыю і якасць работ будаўнікоў Магілёва, з-за 
чаго ўвесь час неабходна карэктаваць чарцяжы, абураўся тым, што 
тынкавыя профілі і профілі карнізаў не адпавядаюць принятым у XVIII ст., 
што аўтарскі нагляд замовец не аплачвае, што перамяшчэнне гадзінніка на 
15 метраў уверх зрабіла дэкор верхніх паверхаў немагчымым і г.д. У 
кіраўніцтва горада і будаўнікоў былі свае контраргументы. Тым не менш, 
працы былі рэзка паскораны.

У сакавіку было завершана кладка цэглы вежы. Усю вясну інтэнсіўна 
ішла дэкаратыўная тынкоўка сцен вежы і будынка, укладка чарапіцы на

страсе ратушы. Усе вонкавыя сцены будынка былі атынкаваны, а ляпныя 
дэталі выкананы метадам адліўкі з бетону. Ратушу ўпрыгожыла 
сапраўдная чырвоная гліняная дахоўка, якую набылі ў Германіі з прычыны 
адсутнасці айчыннай вытворчасці такай якасці. У суботу 19 красавіка на 
сваю спрадвечную 47-метровую вышыню быў усталяваны купал ратушы. 
У маі былі скончаны асноўньм будаўнічыя работы і дэманціраваны вежавы 
кран. Пачаліся складаныя ўнутраныя апрацоўчыя работы.

Нягледзячы на шматлікія вытворчыя праблемы ўсе працы былі 
скончаны да пачатку ліпеня 2008 года. Першы раз адроджаны шэдэўр 
грамадзянскай архітэктуры XVII стагоддзя прэзентавалі грамадскасці на 
Дня горада 3 ліпеня, а другі раз афіцыйна 18-га па прыездзе Прэзідэнта 
Беларусі адбылося ўрачыстае адкрыццё страчанага ў 1957 г., а цяпер 
адроджанага шэдэўра грамадзянскай архітэктуры XVII стагоддзя.

У адрозненні ад многіх іншых ініцыятыў беларускай грамадскасці, 
задума адрадзіць сімвал гарадскога самакіравання здзейснілася таму, што 
практычна ўся культурная эліта горада падтрымлівала ідэю адраджэння 
страчанага помніка. Грамадскасць Магілёва ўдала выбрала аб’ект для 
змагання. Ён не супярэчыў пануючым настроям кіруючай наменклатуры. У 
Магілёве пэўны час ішлі спрэчкі на тэму, хто выйграў ад будаўніцтва 
ратушы: апазіцыя і грамадскія актывісты, ці ўлада? Цяпер яны сціхлі. 
Стала відавочна, што выйгралі ўсе.

Адбудова ратушы была прызнана галоўнай гарадской падзеяй 2008 г. 
Да яе адкрыцця была выдадзена кніга “Магілёўская ратуша. Гістарычны 
лёс і адраджэнне” . Больш падрабязна гісторыя барацьбы грамадскасці за 
адраджэнне магілёўскай ратушы былі намі раскрыты на магілёўскіх 
канферэнцыях.

Пяць гадоў новага жыцця ратушы пацвердзілі вялікае значэнне 
барацьбы грамадскасці за яе аднаўленне і паказалі вялізныя станоўчы 
ўплыў адраджэння етрачаных гістарычных помнікаў (асабліва 
дамінантных для гістарычных ландшафтаў) для развіцця патэнцыялу 
рэгіёнаў. Сёння можна смела казаць, што адраджэнне магілёўскай ратушы
-  адзін з фактараў устойлівага развіцця рэгіёна. Наприклад, як паказвае 
рэакцыя прадстаўнікоў турыстычных кампаній, адбудова ратушы павысіла 
турыетычны патэнцыял горада. “У горада з’явіўся шарм” -  рэакцыя і 
магілёўцаў, і гасцей гораду.

Ратуша сёння не проста прыцягвае турыстаў і нагадвае магілёўцам аб 
слаўных часах магдэбургскага права, але адньм сваім з ’яўленнем 
выклікала ўзрастанне грамадскай актыўнасці гараджан. Адразу ў горадзе 
сталі абмяркоўвацца іншыя магчымыя аб’екты гістарьгчнай рэканструкцыі. 
Рэзка ўзрасла колькасць зваротаў ў органы ўлады з прапановамі аб 
вяртанні магілёўскім вуліцам старажытных назваў, узвядзенні помнікаў 
славутым землякам і г.д.

Справа ў тым, што для ўрбанізаванага сучаснага грамадства прастора 
гарадоў набывае сакральнае значэнне. Невыпадкова адраджэнне ратушы 
ярка праявіла і нявырашаныя праблемы рэгенерацыі цэнтра Маплева, 
паказала, якім ён мог бы стаць, калі б былі адбудаваны і іншыя знакавыя 
будынкі. У публікацыях не раз выказвалася думка, што цэнтральнай 
частцы Магілёва не хапае “разынкі”. Месца зруйнаваных будынкаў 
новабуды XX стагоддзя занялі, але замяніць іх яны не змаглі. Дарэчы, 
многія пляцоўкі так і засталіся незабудаванымі. Відавочна, што яе трэба 
праводзіць. але праекты не прымаюцца. Вельмі цяжка аказалася замест 
зруйнаваных будынкаў уціснуць у традыцыйны ландшафт сучасныя 
пабудовы. Ён вымагае старых форм.

Адной ратушы аказалася мала для рэгенерацыі гістарычнага цэнтра 
Магілёва. А новыя будаўнічыя праекты могуць канчаткова знішчыць 
перспективы рэгенерацыі гістарычнага ландшафта. Будаўніцтва маставога 
пераходу праз Дубравенку выклікала радасць аўтааматараў і сум, роспач і 
маркоту ў асяродку мастакоў і краязнаўцаў. Адна з самых маляўнічых 
вуліц гораду фактычна знікла. Вуліцу, якая гістарычна склалася і натхняла 
мастакоў і паэтаў, замяніў функцыянальны пуцеправод. Вялікія спрэчкі і 
супраціўленне грамадскасці ў горадзе вьпслікалі планы будаўніцтва 
гандлёва-офіснага цэнтра на месцы касцёла Ксаверыя (езуіцкага), 
расшырэння гандлёвага цэнтра “Магніт”. На наш погляд, апасрэдна такой 
грамадскай актыўнасці спрыяла паспяховы ўдзел грамадскасці ў 
адраджэнні перліны магілёўскага дойлідства -  гарадской ратушы.

Прыклад Віцебска, дзе каля пустой ратушнай плошчы правялі 
рэканструкцыю старых будынкаў, адбудавалі разбураньм цэрквы, і горад 
адразу стаў прыцягальным турыстычным цэнтрам, паказвае накірунак 
дзеяння. У Магілёве таксама варта сканцэнтравацца не на новым 
будаўніцтве ў цэнтры горада, а на адраджэнні знакавых старажытных 
будынкаў на іх сапраўдных месцах. Гаворка ідзе перш наперш аб адбудове 
будынкаў Багаяўленскага сабора і касцёла Ксаверыя (езуіцкага), вежы 
Спаскай царквы. Гэта стане ўкладам у аднаўленне гістарычнага 
ландшафту, што паспрыяе станоўчым зменам грамадскіх настрояў, росту 
ініцыятывы грамадзян і эканамічнага патэнцыялу, мацаванню гарадской і 
нацыянальнай ідэнтычнасці.

адраджэнне. Магілёў: Магіл. абл. узбуйн. друк., 2008; Агееў А. P., Трусаў A. А. 
Магілёўская ратуша. Гістарычны лёс і адраджэнне. 2-е выд. папр. і дап, Магілёў: Магіл. 
абл. узбуйн, друк., 2010; Агееў А.Р. Барацьба за адраджэнне магілёўскай ратушы: 
гісторыя і ўрокі // Проблемы и перспективы становления гражданского общества: 
материалы Междунар. науч.-практич. конф., 20-21 мая 2010 г., Могилев / УО 
«Могилевский государственный университет продовольствия»; редкол.: Ю.М, Бубнов, 
(отв. ред.), Т.Г. Бобкова, И.А. Пушкин, B.JI. Рожковский, В.В. Юдин. В 2-х ч. Ч. 2. 
Могилев: УО «МГУП», 2010. С. 7-11.

